
Za to stejimy.

Unija, skutkowaca we wokrjesu Budyšin, je ludowa 
strona srjedźizny. Naša politika złožuje so na křesćanske 
zrozumjenje čłowjeka a jeho zamołwitosću před 
Bohom. Wěmy, zo njehodźi so z křesćanskeje wěry 
wěsty politiski program wotwodźeć. CDU je kóždemu 
wotewrjena, kotryž dostojnosć a swobodu wšitkich 
čłowjekow připóznawa a z toho wuchadźacemu 
zakładnemu přeswědčenju našeje politiki přihłosuje. 
CDU ma konserwatiwne, liberalne a křesćansko-
socialne korjenja. CDU wobchowuje a skrućuje na 
křesćanstwo wusměrjene zakłady a hódnoty našeje 
swobodneje demokratije. Z tutych wotwodźujemy 
swobodu, solidaritu a runohódnosć jako zakładne 
hódnoty. Tute hódnoty trjebaja a wudospołnjeja so 
mjez sobu. Čłowjek bu swobodny stworjeny. Swoboda 
druheho požada a wobmjezuje swójsku swobodu. Je 
nadawk politiki, ludźom trěbnu swobodu zawěsćić a 
jich zdobom do zamołwitosće za towaršnosć wzać. 
Wěmy, zo njeje žaneje swobody bjez runoprawnosće. 
W prawniskim staće woznamjenja runoprawnosć 
jenake prawo za kóždeho. Wono škita před 
swojowólnosću a znjewužiwanjom. Naše prawo škita 
tež swobodu słabšeho. Unija we wokrjesu Budyšin 

ma z lěta 1990 bytostnu politisku zamołwitosć. Pod 
aktualnymi wobstejnosćemi chcemy wuhotowanje 
přichoda za naše gmejny a našich wobydlerjow k 
dobremu wowliwować. Z tym chcemy dobre wuwiće 
wokrjesa Budyšin zmóžnić, kotryž jako wjesnu krajinu 
wobhladujemy. Při tym tež wužadanja dwurěčnosće w 
sydlenskim rumje Serbow wažnu rólu hraja.

Jasny kompas – krute zasady
  
Fundament našeje politiki su tři kruće zakótwjene 
jednanske zasady: Solidne financy su zakład 
wuspěšneho wuwića. Dźiwamy na zamołwity 
wobchad z financnymi resursami a na jasne priority při 
inwestowanju. Socialna zamołwitosć je bytostny zakład 
našeho jednanja. Podpěrać socialnje słabych je nam 
zasada. Runje tak wažne je za nas pomoc młodźinje. 
Wona steji za nas we wosebitym fokusu. Zhromadne 
žiwjenje Němcow a Serbow twori a wobohaća našu 
regionalnu towaršnosć. Škit a spěchowanje serbskeje 
rěče, kaž tež serbskeje kultury je a wostanje naš zaměr.

Kaž ty. Za tebje. Wie du. Für dich.
Wólby do wokrjesneho sejmika, dnja 26. nalětnika 2019

Zesylnjenje hospodarstwa a 
strukturna změna 

Bjez sylneho hospodarstwa njeje žaneho 
derjeměća. Wot wokrjesa, městow a gmejnow 
zasadźene pjenježne srědki dyrbja so najprjedy 
nahospodarić. 

Při zesylnjenju hospodarstwa wobhladujemy 
jako wosebje wažne: wudźeržowanje 
modernych powołanskich šulow, dalewuwiće 
modernych zjawnych wobchadnych syćow a 
polěpšenje zarjadniskich wotběhow.

Strukturna změna je najwjetše wužadanje za 
sewjerny dźěl našeho wokrjesa. Zo bychmy 
zhromadnu strategiju za wuwiće struktury 
nadźěłali, dźiwamy na lěpše zhromadne dźěło 
z braniborskim dźělom Łužicy. W srjedźišću 
stejitej při tym towaršnosć Hospodarski region 
Łužica tzwr a dalewuwiće Łužiskeje jězoriny.

Dale angažujemy so za to, zo zmóžni so 
wotpućowanym dźěłowym mocam zaso do 
Łužicy nawróćić. Z tym chcemy hospodarstwo 
wokrjesa podpěrać. Runje tak chcemy poskitki 
powołanskeho a studijneho razu dale polěpšić 
a  tak zaručić, zo młodźina tu wostanje.

Azyl, připućowanje  
a integracija

Na zakładźe přestarjenja towaršnosće zniži so 
w lětach hač do 2030 podźěl dźěławych we 
wokrjesu. Zaměrne rjadowanje připućowanja a 
wuspěšna integracija stej wažnej wuměnjeni za 
přichodny rozrost hospodarstwa we wokrjesu 
Budyšin. K polěpšenju wěcowneje diskusije 
chcemy jasnje rozeznawać mjez připućowanjom 
do hospodarskich wikow a přiwzaćom ćěkancow 
a požadarjow azyla. Štóž přińdźe k nam a pomha, 
wužadanja dźěłowych wikow sobu rozrisać, měł so 
pola nas wosebje witany čuć. Požadarjam azyla 
a ćěkancam přisteji hóstne prawo na čas, tuž 
chcemy za nich dobri hosćićeljo być. Na druhim 
boku pak wočakujemy wot nich dodźerženje 
našeje wustawy, respekt před našim wašnjom 
žiwjenja a chutne prócowanje so do našeho 
wšědneho dnja sobu integrować.

Wěstota

Nic naposledk bliskosće k hranicy dla je wěstota 
za wobydlerjow wokrjesa Budyšin wosebje 
wažna. Zasadźujemy so za masiwny a šěroko 
wupřestrjeny wutwar prezency policije. Paralelnje 
k tomu žadamy sebi polěpšenje techniskeho 
wuhotowanja a jasne pomjeńšenje zarjadniskich 
nadawkow policije.

Naše priority
Dnja 26.5. su wólby do 
Europskeho parlamenta!

Budyšin, Drježdźany, Brüssel – 

njehladajo wšelakich mjezynarodnych krizow 
profitowachu Němska, Sakska a wokrjes Budyšin w 
zašłych lětach wot Europy. Mjezynarodne splećenja 
w přiběracym globalizowanym hospodarstwje 
žadaja sej hišće lěpše wothłosowanje mjez 
wokrjesom, statnym knježerstwom a Europu. Jenož 
tak móžemy zaručić, zo steja nam za regionalne 
projekty dosć srědkow k dispoziciji. Za to mamy 
spěchowanske srědki Europy, kraja Sakskeje a 
wokrjesa lěpje walčkować. Strona CDU chce tutón 
mócny a skutkowny zwisk dale wudźeržować a 
wutwarić. Za to prosymy wo Wašu podpěru a Waš 
hłós, dnja 26. nalětnika, tež za wólby do Europskeho 
parlamenta. 

Michael Krječmer Hermann Winkler
předsyda  Waš zapósłanc
Sakskeje unije Europskeho parlamenta

cdu-sachsen.de

Lube wobydlerki a lubi wobydlerjo wokrjesa Budyšin,

jenož zhromadnje sylni

Naš wólbny program wujasnjuje naše tři priority: hospodarstwo sylnić a při tym strukturnu změnu 
zmištrować, připućowanje a integraciju aktiwnje wodźić a powšitkowne začuće wěstoty za ludnosć 
čujomnje zwyšić.



Čehodla wokrjesny sejmik za wšitkich wažny je.

Wo- 
krjesny

sejmik we

wšědnym 
dnju

Wokrjes njese w komunalnym samopostajowanju zamołwitosć 
za wažne wobłuki našeho žiwjenja. Z tym dótkaja so rozsudy 

 wokrjesneho sejmika z mnohimi aspektami našeho wšědneho dnja. 
Hižo wjele lět angažuje so CDU za polěpšenje žiwjenskeje kwality 
w našim wokrjesu. Nimo spjelnjenja winowatostnych nadawkow 
wokrjesneho sejmika zasadźuje so wona sylnje za inwesticije we 
wažnych žiwjenskich wobłukach, kaž su to wuwiće hospodarst-

wa, sporta a kultury (přidatne nadawki). Z tutym angažementom 
 chcemy postupować. Za nas jako CDU je tuž jara wažne, kompe-
tentne  wosoby, kotrež maja žiwjenske a powołanske nazhonjenja 
jako Wašich zastupjerjow do wokrjesneho sejmika słać a tutym 

 wokrjesnym radźićelam jasny nadawk k zdźerženju a polěpšenju 
žiwjenskeje kwality regiona přepodać.

Kubłanje

Wo čo dźe:
Wokrjes je nošer zakładnych 
a wyšich šulow, gymnazijow, 

spěchowanskich šulow a 
powołanskich šulskich centrumow. 

Z pomocu wjetšich  inwesticijow 
smy hižo mnoho šulow a 

 sportowych halow ponowili. 

Što chcemy:
Wšitke powołanske šulske 

centry wokrjesa zdźeržeć. Dale 
inwestować, mjez druhim w 

 Kamjencu, Barće a Kinsporku. 
Kóžda komuna měła móžnosć 

měć, swoju wyšu šulu abo 
 gymnazij do nošerstwa wokrjesa 

přepodać. Sportowe hale měli 
wšitkim towarstwam  

přistupne być.  

Mobilita

Wo čo dźe:
Faworizujemy dale busy, ćahi a 

awta, zo bychu wšitke wsy a města 
we wokrjesu docpějomne byli.

Što chcemy:
Chcemy busowu syć kaž tež šulski 
transport polěpšić. Za to chcemy 

mjez druhim jednotny tarif za 
cyły wokrjes wutworić, jedno- a 
dwuhodźinske taktowanje zwis-
kow zawjesć a poskitk busow k 

wotwołanju powyšić. Železnisku syć 
chcemy dale wutwarić. Na přikład 
přez elektrifikowanje čary Zhorjelc-
Drježdźany, přez wutworjenje jed-
notneho tarifa, zasadźenje wjace 
ćahow na železniskej čarje mjez 
Drježdźanami a Kinsporkom, kaž 

tež mjez Biskopicami a Žitawu. Dale 
chcemy reaktiwěrować  železniski 

zwisk mjez Budyšinom/Kamjencom 
a Wojerecami. Nadměru wysoki 

 niwow inwesticijow do wobchad-
neje syće we wokrjesu Budyšin 

chcemy zdźeržeć.

Strowota a hladanje

Wo čo dźe:
Dobre mediciniske zastaranje a 
poskitki hladanja, kotrež su na 

 potrjeby pacientow wusměrjene, 
su wažny dźěl kwality  žiwjenja, 

 kotrež wobydlerjo našeho 
 wokrjesa wočakuja.

Što chcemy:
Z chorownjemi w nošerstwje wo-
krjesa Budyšin chcemy zhromad-
nje ze wšitkimi dalšimi nošerjemi 
chorownjow system centrumow 
mediciniskeho zastaranja (CMZ 
– němsce MVZ) wutwarić a tak 

mediciniske zastaranje wšudźe a 
bjezwuwzaćnje dale we wysokej 
kwaliće zaručić. To samsne płaći 

za stacionarne a ambulantne 
posłužby hladanja. Wone domja-
ce a čestnohamtsce wukonjane 
hladanske posłužby skutkownje 
wudospołnja. Poskitk posłužbow 
doma ma tomu přinošować, zo 

móhli wobydlerjo dołhož móžno w 
swojej domjacej wokolinje wostać.

Wotpadki

Wo čo dźe:
Čehodla wo wotpadkach rěčeć, 

hdyž w našim wokrjesu wšitko 
bjez problemow běži? 

Što chcemy:
Nam je wažne, zo derje 

 fungowacy system rumowanja 
a předźěłanja wotpadkow 

zdźeržimy a to za wšitkich wobyd-
lerjow při stabilnych popłatkach.

Digitalizacija

Wo čo dźe:
Wokrjes je z wobšěrnym 

wutwarom lěpšich digitalnych 
syćow za spěšny internet hižo 

započinał. Po zhotowjenju měli 
nowe techniske móžnosće 
konsekwentnje wužiwać. 

Što chcemy:
Hač do kónca 2020 chcemy 
wotpowědne zakłady tworić, 

zo móhli wšudźe digitalnu 
syć za internet ze znajmjeńša 

100 Mbit/s spěšnosću 
instalować. Po tym chcemy 
zarjady w digitalnym dźěle 

wukmanić, zo bychu posłužby 
byli lěpše, transparentniše 
a kmańšo wotpowědowali 
potrjebam wobydlerjow. 

Tež chcemy “digitalne 
 wuknjenje” dale wutwarić a 

šule z wotpowědnej techniku 
wuhotować.

Wuwiće wokrjesa

Wo čo dźe:
Ratarstwo, rybarstwo, 

lěsnistwo a turizm su wažne 
zakłady našeho hospodarst-
wa, kotrež chcemy zaměrnje 

spěchować.

Što chcemy:
Wuměnjenja za wuwiće 
 turizma dale polěpšić, 
 wosebje z widom na 

wuwiće Łužiskeje jězoriny. 
Při ratarjenju,  rybarjenju 
a w lěsnistwje je wažne, 

 runowahu mjez wužiwanjom 
krajiny,  pasenjom skotu a 
škitom zwěriny namakać, 
resp. zdźeržeć. Zasadnje 

zwisuje wužadanje wuwića 
 hospodarstwa  wokrjesa wusko 
z wuwićom starobneje  zestawy 

 wobydlerstwa. Chcemy 
na krajne planowanje wliw 

wukonjeć, zo bychmy trěbne 
změny na polu zjawneho 

wobchada, bydlenjotwara, 
pěstowarnjow, šulow a 

 mediciniskeho zastaranja 
docpěli.  

Sport a kultura

Wo čo dźe:
Sportowe a  kulturne 

 towarstwa su wažne za 
žiwjensku kwalitu w našim 

wokrjesu.  

Što chcemy:
Naše ćežišćo je spěchowanje 

dźěći a młodostnych, zo 
bychmy dorost za  towarstwa 
zawěsćili. Wosebje dźiwamy 

na podpěru nowych 
móžnosćow zdźerženja a 

wuwiwanja kulturneje krajiny 
našeho wokrjesa.   

Čestnohamt

Wo čo dźe:
Čestnohamtski angažement 

je njeparujomny za zdźerženje 
našeje towaršnosće a ma so 

dale spěchować. 

Što chcemy:
Tomu přinošować, zo by 
so zaso wjace młódšich 
wobydlerjow w zjawnym 

žiwjenju angažowało. Wažne 
nam je, zo so čestnohamtski 

angažement zaso sylnišo 
připóznawa. Wosebje 

spěchujomne su po našim 
dobrozdaću koncepty, kotrež 

nowe móžnosće skrućenja 
wobydlerskeho angažementa 

wobsahuja.

Socialna a młodźinska pomoc

Wo čo dźe:
Štóž je w nuzy, dóstanje pomoc.

Što chcemy:
Wuwiće dźěći a młodostnych w 
jich swójbach a w towaršnosći 

mamy wosebje spěchować. 
Runje tak mamy je před 

 strachami škitać.

Prošu dowěrće kompeten-
cam našich kandidatkow 
a kandidatow we wólbnym 
wokrjesu 12.
Chrósćicy, Halštrow, Łaz, Njebjelčicy, Pančicy-
Kukow, Worklecy, Ralbicy-Róžant, Kulow

Dnja 26. nalětnika su we wokrjesu Budyšin wólby 
do wokrjesneho sejmika. Z Wašimi třomi hłosami 
móžeće wuwiće w wokrjesu sobu wowliwować. 
Prošu dźiće wolić a dajće Waše tři hłosy jednej/ 
jednemu z našich kandidatow abo wjacorym z 
našich kandidatkow/kandidatow.

Dalše informacije k našim zaměram namakaće 
pod www.cdu-bautzen.de. 

Tež listowe wólby su wot 6. nalětnika móžne: 
Po tym, zo je so Wam posrědkowała kartka z 
podaćom wólbokmanosće, ma so tuta wupjelnić 
a podpisana pósłać na za Was zamołwity wólbny 
hamt. Na to dóstanjeće z póštu připósłane wšitke 
wólbne podłožki, kotrež móžeće jednorje doma 
wupjelnić.  Pósćelće podłožki prošu z póštu wróćo.

Waše tři hłosy  
dnja 26. nalětnika 2019  
za 

prof. dr. Peter Schierack
prof. za medicinsku 
diagnostiku
51 lět
Kulow

Dawid Statnik 
předsyda Domowiny 
35 lět
Ralbicy-Róžant

dr. Beno Wałda
zubny lěkar
63 lět
Worklecy

dr. Nicole Schott
referentka za kwalitny  
management 
35 lět
Kulow

Ulrich Just
zubny lěkar
53 lět
Halštrow

Thomas Leberecht
wjesnjanosta 
41 lět
Łaz

Markus Kreuz
dipl.-hospodar za zarjad-
nistwo, čestnohamtski 
 wjesnjanosta
48 lět
Pančicy-Kukow

Jana Rericha
statnje pruwowana  
hospodarka
35 lět
Łaz

Měrko Domaška
předsyda zarjadniskeho  
zwjazka
41 lět
Njebjelčicy

Eduard Luhmann
zarjadniski zastojnik na 
wuměnku 
73 lět
Ralbicy-Róžant

Cyły wólbny program z detailowymi 
wuwjedźenjemi pod: cdu-bautzen.de


